
МОНГОЛ УЛСЫН ИХ СУРГУУЛИЙН ОЮУТНЫ 
БАЙГУУЛЛЛАГА, КЛУБУУДЫН НЭГДСЭН ЖУРАМ

"ТӨСӨЛ"

НЭГ. НИЙТЛЭГ ҮНДЭСЛЭЛ
1Л. Энэхүү журмаар Монгол Улсын Их Сургуулийн (цаашид МУИС гэх) оюутны 
байгууллага, клубуудын (цаашид байгууллага, клуб гэх) зорилго, үйл ажиллагааны үндсэн 
чиглэл, зарчим, бүтэц, зохион байгуулалт, тэдгээрийн бүрэн эрхийн хугацаа, эрх үүрэг 
болон хүлээх хариуцлагыг тодорхойлж зохицуулна.
1.2. Оюутны байгууллага нь МУИС-ийн хэмжээнд нэг байх бөгөөд энэхүү журамд заасны 
дагуу сонгуулиар зохион байгуулагдсанаар хүчин төгөлдөр болно.
1.3. Клуб нь энэхүү журамд заагдсан болзлыг хангасан тохиолдолд МУИС-ийн Оюутны 
албанаас гэрчилгээ олгох бөгөөд гэрчилгээг жил бүр ажлын үр дүнд үндэслэн сунгана.
1.3. Байгууллага, клуб нь Монгол улсын холбогдох хууль тогтоомж, МУИС-ийн дүрэм 
журамд нийцүүлэн үйл ажиллагаа явуулна.

ХОЁР. ЖУРМЫН НЭР ТОМЬЁО
2.1. МУИС-ийн оюутны байгууллага: МУИС-ийн бакалавр, магистр, докторын өдрийн 
хөтөлбөрт суралцдаг Монгол улсын болон гадаадын харьяат оюутан, магистрант, 
докторантыг (цаашид оюутан гэнэ) сайн дурын үндсэн дээр нэгтгэсэн оюутны өөрөө 
удирдах байгууллагыг хэлнэ.

2.2. МУИС-ийн оюутны клуб: Оюутнуудын өөрсдийн мэргэжил, хүсэл сонирхол, авъяас 
чадвараараа сайн дураар эвлэлдэн нэгдсэн сонирхлын нэгдлийг хэлнэ.

2.3. Оюутны төрийн бус байгууллага: "Төрийн бус байгууллагын тухай" хуулийн дагуу 
байгуулагдаж, хууль тогтоомжид нийцүүлэн үйл ажиллагаа явуулж буй ашгийн төлөө бус 
хуулийн этгээдийг хэлнэ.

2.4. МУИС-ийн оюутны клубын гэрчилгээ: энэхүү журамд заасан шаардлагыг хангасан 
оюутны клубыг нэгдсэн бүртгэлд оруулан албажуулж буй баримт бичиг бөгөөд МУИС-иас 
үйл ажиллагааны суурь зардал авах, төсөл хөтөлбөрийн сонгон шалгаруулалтанд оролцох 
эрхтэйг гэрчилнэ.

ГУРАВ. ОЮУТНЫ БАЙГУУЛЛАГА, КЛУБЫН ЗОРИЛГО, ҮЙЛ АЖИЛЛАГААНЫ 
ЗАРЧИМ ҮНДСЭН ЧИГЛЭЛ

3.1. Үндсэн зорилго:
3.1.1. МУИС-ийн оюутны байгууллага, клуб нь хуулиар олгогдсон оюутны сурах, хөгжих 
эрх, эрх чөлөөг дээдлэн тэдний эрх ашгийг хамгаалах, хувь хүний хөгжил, нийгмийн 
оролцоог хангахад чиглэсэн үйлчилгээ үзүүлэх үндсэн зорилготой байна.

3.2. Үйл ажиллагааны зарчим:

3.2.1. Ил тод, нээлттэй байх,



3.2.2. Улс төрөөс ангид, бие даасан, хараат бус байх,

3.2.3. Эрдмийн эрх чөлөөг эрхэмлэсэн, ёс зүйтэй байх,

3.2.4. Хууль дээдлэх,

3.2.5. Нийгмийн хариуцлагатай байх,

3.2.6. Үйл ажиллагаа нь МУИС-ийн оюутны хөгжлийг дэмжсэн, тэдний хүсэл сонирхол, эрх 
ашигт нийцсэн байх

3.3. Оюутны байгууллагын үйл ажиллагааны үндсэн чиглэл:

3.3.1. Оюутны сурч боловсрох, хөгжих эрхтэй холбоотой асуудлаар МУИС-ийн бодлого 
шийдвэр боловсруулахад оролцох, оюутны санал, дуу хоолойг тусгахад санал өгч холбогдох 
алба нэгжтэй хамтран ажиллана.

3.3.2. Оюутны хөгжил, тэдэнд чиглэсэн үйлчилгээний талаар санал дэвшүүлэх, түүнийг 
сайжруулахтай холбоотой санал боловсруулж танилцуулах, дэмжлэг авч шийдвэрлүүлнэ.

3.3.3. Оюутны дунд сургалт, эрдэм шинжилгээ, урлаг спорт, соёл, олон нийтийн үйл 
ажиллагааг зохион байгуулах, чөлөөт цагийг үр бүтээлтэй өнгөрүүлэх төсөл хөтөлбөр, арга 
хэмжээг санаачлах, хэрэгжүүлэхэд дангаар болон Оюутны алба, бусад холбогдох нэгжтэй 
хамтран ажиллана.

3.3.4. Оюутны тэтгэлэг, дотуур байр, бусад дэмжлэг, үйлчилгээний хүрээнд оюутны эрх 
зөрчигдсөн эсэхэд хяналт тавьж хамтран ажиллана.

3.3.5. МУИС-ийн хамтын ажиллагаатай гадаад, дотоодын их сургууль, байгууллагуудтай 
оюутны хөгжлийн чиглэлээр хамтран ажиллах, оюутны гадаад харилцаа, олон улсын 
хамтын ажиллагааг бэхжүүлэхэд идэвх санаачлагатай оролцоно.

3.4. Оюутны клуб

3.4.1. МУИС-ийн оюутнууд өөрсдийн хөгжлийг дэмжих, сургалт, судалгааны ур чадвар, 
нийгмийн тустай үйл ажиллагааг хөгжүүлэх үүднээс оюутны клубт сайн дураар эвлэлдэн 
нэгдэх, эсвэл шинээр үүсгэн байгуулж болно.

3.4.2. Клуб нь дараах чиглэлээр үйл ажиллагааг дагнах зарчмаар явуулж болно. Үүнд:

• Мэргэжлийн (дээд боловсролын зэрэг олгох хөтөлбөрийн чиглэлээрх мэргэжлийн 
мэдлэг ур чадварыг хөгжүүлэх бэхжүүлэх, түүнийг сурталчлан таниулахад чиглэсэн 
үйл ажиллагаа явуулна)

• Хувь хүний хөгжил, манлайллын (өөрийгөө илэрхийлэх, бусдыг хошуучлах ур чадвар 
зэрэг хувь хүний хөгжлийг хангах, дэмжин хөгжүүлэхэд чиглэсэн үйл ажиллагаа 
явуулна)

• Спорт, эрүүл амьдралын төлөө (спорт, биеийн тамираар хичээллэх, эрүүл амьдрах 
зан үйлийг дэмжин хөгжүүлэх, соён гэгээрүүлэх үйл ажиллагаа явуулна)

• Урлаг, соёл, уран сайхны (гишүүд болон дэмжигчдийн гоо зүй, урлаг уран сайхны 
мэдрэмж, урлагийн авьяас чадварыг хөхиүлэн дэмжих, хөгжүүлэх чиглэлээр үйл 
ажиллагаа явуулна )



• Нийгэм, хүмүүнлэгийн (нийгмийн зорилтот бүлгүүдэд тусламж дэмжлэг үзүүлэх, 
тэднийг чадавхжуулах,оролцоог нэмэгдүүлэх зэрэг болон бусад нийгмийн тустай үйл 
ажшлагааг эрхлэн явуулна)

ДӨРӨВ. ОЮУТНЫ БАЙГУУЛЛАГА, КЛУБУУДЫН БҮТЭЦ, ЗОХИОН 
БАЙГУУЛАЛТ, СОНГУУЛЬ, ГИШҮҮНЧЛЭЛ

4 Л. Оюутны байгууллага

4Л. 1. Оюутны байгууллага эрх барих дээд байгууллага нь "Оюутны Зөвлөл" байна. 
4Л.2,Оюутны зөвлөл нь нийт 19 гишүүнээс бүрдэх бөгөөд бүрэн эрхийн хугацаа нь 
сонгогдсоноос эхлэн 2 жил байна.
4Л .3. Оюутны зөвлөл нь дэд хороодуудтой байж болно.
4Л.4 Оюутны зөвлөл нь энэ журамд заасан үйл ажиллагаа явуулж, эрх эдэлж, үүрэг 
хүлээнэ

4.2. Оюутны зөвлөлийн гишүүнийг сонгох болон нэр дэвшигчид тавих 
шаардлага

4.2.1. Оюутны зөвлөлд нэр дэвшигчийн квотыг\мандат бүрэлдэхүүн сургууль тус бүрээр 
сонгууль явагдах жилийн оюутны тоонд харгалзуулан Оюутны алба тогтооно.
4.2.2 Оюутны зөвлөлд нэр дэвшигчийн бүх материалыг нэгтгэн МУИС-ийн веб сайт болон 
бусад сошиал сувгаар түгээнэ.
4.2.3 МУИС-д бүртгэлтэй бүх түвшний оюутнууд СиСи системээр санал өгөх бөгөөд 
хамгийн олон санал авсан 19 нэр дэвшигчийг Зөвлөлийн гишүүнээр сонгоно. Санал хураалт 
бүрэлдэхүүн сургууль тус бүрээр явна.
4.2.4 Оюутан нь тухайн сургуульд ноогдсон квот\мандатын тоогоор санал өгнө.
4.2.4. Оюутны зөвлөлийн гишүүний 2/3 хувь нь бакалаврын, 2/3 хувь нь магистр, докторын 
ахисан түвшний хөтөлбөрийн оюутан байна.
4.2.5. Нэр дэвшигчдийн санал тэнцсэн тохиолдолд энэ журмын 4.2.7-д заасан шаардлагыг 
хамгийн сайн хангасан хүнийг сонгогдсонд тооцно.
4.2.6. Санал хураалтыг ажлын 3 хоногт багтаан явуулна.
4.2.7. Оюутны зөвлөлийн гишүүнд дараах шаардлагыг хангасан МУИС-ийн оюутан бүр нэр 
дэвших эрхтэй. Үүнд а. сурлагын голч оноо 3.0 болон түүнээс дээш байх, б. идэвхтэй 
суралцаж буй төлөвтэй байх, в. сонгууль явах үед төгсөх түвшний оюутан биш байх, г. 
нийгмийн идэвхтэй, хариуцлагатай байх,
4.2.8. Оюутны зөвлөл, клубын тэргүүнийг зөвлөлийн гишүүдийн анхны хурлаас нууцаар 
санал хурааж гишүүдийн үнэмлэхүй олонхийн саналаар сонгоно.
4.2.9. Оюутны байгууллага, клубыг Удирдах зөвлөлд төлөөлөх төлөөллийн асуудлыг ТУЗ 
хэлэлцэн шийдвэрлэнэ.
4.2.10 Оюутны Зөвлөл сонгох ажлыг Оюутны алба, Мэдээлэл технологийн алба, Захиргаа 
хяналт шинжилгээ үнэлгээний албатай хамтран зохион байгуулна

4.3. Гишүүнчлэл



4.3.1. Оюутны байгууллага, клубын үзэл баримтлал, үйл ажиллагаа, дүрэм, журмыг хүлээн 
зөвшөөрч байгаа бакалавр, магистр, докторын хөтөлбөрийн оюутнууд сайн дурын үндсэн 
дээр гишүүнээр элсэж болно.
4.3.2. Тухайн оюутан өөрийн гарын үсэг зурсан өргөдөл гаргаж, бүртгэлд бүртгүүлснээр 
гишүүнээр элссэнд тооцно.
4.3.3. Гишүүнчлэлээс гарах тухайгаа бичгээр мэдэгдсэнээр гишүүнчлэл дуусгавар болно. 
Түүнчлэн бакалавр, магистр, докторын сургалтыг дүүргэж төгссөн тохиолдолд 
гишүүнчлэлээс чөлөөлөгдсөнд тооцно.
4.3.4 Байгууллагын гишүүнчлэл нь татвар хураамжгүй байна.

4.4. Оюутны клуб
4.4.1. Клуб нь ахлагчтай байх бөгөөд ахлагчийг бүх гишүүдийн хурлаар үнэмлэхүй 
олонхийн саналаар, нууц санал хураалтаар нэг жилийн хугацаатай сонгоно.
4.4.2. Клубын бүтэц зохион байгуулалтыг ахлагчийн саналаар болгосны дагуу бүх 
гишүүдийн хурлаар илээр санал хурааж шийдвэрлэнэ.

4.5. Гишүүнчлэл
4.5.1. Оюутны клубын үзэл баримтлал, үйл ажиллагаа, дүрэм, журмыг хүлээн зөвшөөрч 
байгаа, бакалавр, магистр, докторын хөтөлбөрийн оюутнууд сайн дурын үндсэн дээр 
гишүүнээр элсэж болно.
4.5.2. Гишүүнчлэл нь татвар хураамжгүй байна.

TAB. ОЮУТНЫ БАЙГУУЛЛАГА, КЛУБУУДЫН САНХҮҮЖИЛТ, ЭД ХӨРӨНГӨ

5.1. Оюутны байгууллага, клубуудын үйл ажиллагааны зардлыг дараах эх үүсвэрээр 
санхүүжүүлнэ.

a) МУИС-ийн жилийн батлагдсан төсөвт тусгагдсан оюутны суурь зардлын төсөв
b) Гадаад дотоодын байгууллага, иргэд, аж ахуйн нэгж, төгсөгч, дэмжигчдийн өгсөн 

мөнгөн хөрөнгө, тоног төхөөрөмж, бараа материал, бусад эд зүйлс
c) Бусад эх үүсвэрүүд

5.2. Зохих шаардлага ханган гэрчилгээ авсан оюутны байгууллага, клуб нь Оюутны албатай 
хамтран МУИС-ийн төвлөрсөн сангаас авах үйл ажиллагааны суурь төсвийг 5 дугаар сарын 
15-ны дотор боловсруулж, саналаа Захиргааны зөвлөлөөр хэлэлцүүлэн, ЭЗХБАЭ дэд 
захирал, СЭЗА-д хүргүүлэн, МУИС-ийн дараа ирэх жилийн төсөвт тусгана.

5.3. Дэмжигч иргэд, байгууллагаас өгсөн хөрөнгийг сургуулийн захирал, бүрэлдэхүүний 
сургуулийн захирлын томилсон захиргаа, оюутны төлөөллөөс бүрдсэн хөрөнгө хүлээн авах 
комисс хүлээн авна. Хөрөнгийг хүлээн авмагц эд хариуцагчид хүлээлгэн өгч, нягтлан бодох 
бүртгэлийн анхан шатны бичиг баримт хөтөлж, санхүүгийн тайланд тусгана.

5.4. Дэмжигч байгууллага, иргэдээс тодорхой төсөл хөтөлбөр, үйл ажиллагааг 
санхүүжүүлэхээр тодорхой нэр зааж хандивласан хөрөнгийг зориулалтын дагуу зарцуулна.



5.5. МУИС-ийн Оюутны албаны батлагдсан төсвөөс санхүүжих төсөл хөтөлбөрийг тусгай 
гэрээний нөхцлөөр хэрэгжүүлж болох бөгөөд ингэхдээ дараах зарчмыг баримтална. Үүнд:

• Оюутны албанаас зарласан төсөл хөтөлбөрийн сонгон шалгаруулалтанд оролцох
• МУИС-ийн төсвийг хэлэлцэх хуулийн хугацаанд өөрсдөө санаачлан төсөл хөтөлбөр 

боловсруулан мэдүүлэх
• Төсөв, санхүүгийн хууль тогтоомжид нийцсэн байх

5.6. Удирдах зөвлөлөөс батлагдсан төсвийг төсвийн жилд хэрэгжүүлэх төсөл, хөтөлбөр, арга 
хэмжээ, тэдгээрийн төсөв, цаг хугацааны графикийн хамт Оюутны алба /хариуцсан дэд 
захирал/-аар батлуулсанаар, төсвийг зарцуулах эрх үүснэ.

5.7. МУИС-ийн төсвөөс санхүүжүүлсэн аливаа төсөл, хөтөлбөр, арга хэмжээний санхүүгийн 
тайлан тооцоог үйл ажиллагаа дууссанаас хойш 5-7—хоногийн дотор гаргаж, үйл 
ажиллагааны тайлангийн хамт холбогдох албанд тайлагнана. Тайлагнаагүй тохиолдолд 
дараагийн арга хэмжээг санхүүжүүлэхгүй.

5.8. Оюутны байгууллага, клуб нь жил бүр үйл ажиллагааны болон -төсвийн гүйцэтгэлийн 
тайланг гаргаж Оюутны алба болон санхүүжүүлэгч бусад байгууллага, алба нэгжид 
хүргүүлиз. Төсвийн гүйцэтгэлийн тайлан нь хөтөлбөр арга хэмжээнд зарцуулсан төсөв, 
хүрсэн үр дүн, түүний танилцуулга (хөтөлбөрийн гүйцэтгэлийн биелэлт, бодлогын 
зорилтын хэрэгжилт, түүний үр нөлөөнд нийсэн дүгнэлт, тасарсан бол шалтгаан) зэрэг 
байна.

5.9. Оюутны байгууллага, клуб нь нэгдсэн ажлын өрөөтэй байх бөгөөд эд хөрөнгийн бүрэн 
бүтэн байдлыг оюутны зөвлөлийн тэргүүн, клубын тэргүүн, ахлагч нар сургуулийн өмнө 
хариуцна. Хөрөнгийг тухайн байрны зохион байгуулагчийн нэр дээр давхар бүртгэх ба 
еургуулнйн жил бүрийн эд хөрөнгийн тооллогыг тогтоосон хугацаанд хийлгэх, уг ажилд 
өөрийн биеэр оролцоно.

5.10. Албан өрөөний эд хөрөнгийг сургуулийн захиргааны зөвшөөрөлгүйгээр гадагш гаргах, 
хувийн хэрэгцээнд хэрэглэх, шамшигдуулах, бусдад зээлдүүлэх, барьцаалахыг хориглоно.

5.11. Оюутны байгууллага , клуб нь оюутны алба болон сургалтын албанаас гаргасан 
хуваарийн дагуу МУИС-ийн хичээлийн байрны анги танхимыг ашиглан үйл ажиллагаа 
явуулж болно. Энэ тохиолдолд анги танхимд хичээл сургалтын үйл ажиллагаа хэвийн 
явагдах нөхцлийг алдагдуулахгүй байх үүргийг тухайн оюутны байгууллага, клубын 
тэргүүн хариуцна.

5.12. Оюутны байгууллага, оюутны зөвлөлийн тэргүүн, клубын тэргүүн, ахлагч нарын хэн 
нэг нь үүрэгт ажлаас чөлөөлөгдөх үед Оюутны алба, СЭЗА, ХҮХ-т мэдэгдэн хөрөнгө 
хүлээлцэх ажлыг зохион байгуулна.

5.13. Хариуцаж байгаа эд хөрөнгийг гэмтээж чанар алдагдуулсан, үрэгдүүлсэн, санаатайгаар 
шамшигдуулсан явдал илэрвэл учирсан хохирлыг буруутан этгээдээр төлүүлнэ.



ЗУРГАА: ХАМТЫН АЖИЛЛАГАА

6.1. МУИС, түүний оюутны байгууллага, клуб оюутны хөгжил, үйлчилгээний чиглэлээр төр, 
хувийн хэвшил, ТББ, иргэний нийгмийн байгууллагуудтай холбогдох хууль тогтоомжийн 
дагуу зөвшөөрөгдсөн хэм хэмжээний хүрээнд хамтран ажиллахад нээлттэй байна.
6.2. Хамтын ажиллагаа нь хандив тусламж авах, төсөл хөтөлбөр хэрэгжүүлэх, амжилттай 
суралцаж байгаа болон зорилтот бүлгийн оюутнуудыг дэмжих тэтгэлэг, санхүүгийн 
тусламж авах зэрэг хуулиар зөвшөөрөгдсөн бүхий л хэлбэртэй байна.
6.3 Өөрийн санхүүжилтээр хэрэгжүүлэх арга хэмжээг МУИС шаардлагатай гэж үзвэл 
сонгон шалгаруулалт, зөвлөх үйлчилгээ авах хэлбэрээр нээлттэй зарлаж хууль тогтоомжид 
нийцүүлэн шалгаруулалт явуулж гэрээ байгуулж болно.
6.4. Хуульд зааснаас бусад тохиолдолд МУИС нь аливаа байгууллага, хувь хүнд хандив 
тусламж, санхүүжилт олгох, ажлын өрөө тасалгаа, тоног төхөөрөмжөөр хангахгүй.

ДОЛОО: ОЮУТНЫ БАЙГУУЛЛАГА, КЛУБЫН ИДЭВХТЭНД ОЛГОХ ШАГНАЛ, 
УРАМШУУ ЛА Л

7.1. Оюутны байгууллага, клубыг амжилттай удирдаж, оюутны хөгжлийг дэмжихэд идэвх 
санаачлагатай ажилласан идэвхтэй, гишүүдийг сонгогдон ажилласан хугацаанд нэг удаа 
урамшуулж болно.
7.2. Урамшуулал нь сургалтын тэтгэлэгийн хэлбэртэй байх бөгөөд Оюутны албаны болон 
тухайн оюутны байгууллага, клубын албан ёсны тодорхойлолт дээр үндэслэн захирлын 
тушаалаар олгоно.
7.3. Түүнчлэн идэвхтэн гишүүнийг МУИС-ийн Шилдэг оюутан дэвтэрт алдаршуулах, их 
сургуулийн баярын бичиг, хүндэт жуухаар шагнан урамшуулж болно.

НАЙМ: ТАТАН БУУЛГАХ БОЛОН БУСАД

8.1. Оюутны байгууллага, клуб нь үйл ажиллагааныхаа зорилгоо хэрэгжүүлж дууссан, мөн 
сайн дураар болон МУИС-ийн дүрэм, журамд заасан шалтгаан, үндэслэлээр татан буугдаж 
болно.
8.2. МУИС-ийн дэргэд сургуулийн албан ёсны нэрийг ашиглан үйл ажиллагаа явуулж 
байгаа клуб нь МУИС-ийн дүрэм болон бусад хууль тогтоомж зөрчсөн, энэхүү журмыг 
биелүүлээгүй тохиолдолд гэрчилгээг цуцалж, үйл ажиллагааны болон санхүүгийн дэмжлэг 
үзүүлэхгүй.
8.3. МУИС, түүний оюутны байгууллага, клубын ёс зүй, эрх ашигтай зөрчилдсөн үйл 
ажиллагаа явуулсан болон энэхүү журамд заасан гэрчилгээ олгох шаардлагыг хангаагүй 
байгууллага клубыг татан буулгана.
8.4. Оюутны байгууллага, клубыг татан буулгах асуудлыг тэдгээрийг үүсгэн байгуулагч, 
гишүүдийн хурлаар болон МУИС-ийн захиргааны зөвлөлөөр нээлттэй хэлэлцэж 
шийдвэрлэнэ.


